
Coimisiún na Scrúduithe Stáit

Faisnéis Airgeadais d’Fhoireann na Scrúduithe atá ar Conradh 
1. Athrú ar Ráta na dTáillí
2. Rátaí Taistil agus Cothabhála
3. ÍMAT
4. An Tobhach Ioncaim
5. Asbhaint le haghaidh Phinsean na Seirbhíse Poiblí
1. Athrú ar Ráta na dTáillí
Ag éirí as an laghdú ar ráta pá na seirbhíse poiblí a fógraíodh i gCáinaisnéis na bliana 2010, rinneadh laghdú 5%, le héifeacht ó 1 Eanáir 2010, ar ráta na dtáillí a íoctar leis an bhfoireann atá ag obair ar conradh do Choimisiún na Scrúduithe Stáit (CSS). Beidh na rátaí sin i bhfeidhm go dtí go gcuirfear a mhalairt in iúl duit. Na héilimh a bhaineann le tréimhsí roimhe sin, íocfar iad de réir na rátaí a bhí i bhfeidhm ag an am a rinneadh an obair.
2. Taisteal agus Cothabháil
Beidh feidhm i gcónaí leis na rátaí Taistil & Cothabhála atá i bhfeidhm ó 5 Márta 2009.

3. ÍMAT
Ó tugadh isteach córas iomlán na gcreidmheas cánach atá i bhfeidhm ó 6 Aibreán 2001, is é gnáthnós an CSS an t‑ardráta (41%) a chur i bhfeidhm mar aon le creidmheas nialais cánach. Más dóigh leat go bhfuil tú i dteideal socrú cánach níos fabhraí a bheith agat, áfach, ba chóir duit dul i gcomhairle le d’oifig chánach áitiúil, áit ar ghnách do ghnóthaí cánach a láimhseáil, ag féachaint le Teastas Creidmheasanna Cánach agus Scoithphointe an Ráta Chaighdeánaigh a fháil do CSS. Iarrfar ort d’Uimhir PSP a thabhairt dóibh, mar aon leis an Uimhir Chláraithe Fostóra atá ag CSS, 0051305K, agus d’ioncam measta as gach foinse sa bhliain chánach ábhartha.

Tar éis dheireadh na bliana cánach, soláthróidh CSS Ráiteas Tuillimh duit chun a chur ar do chumas cúrsaí cánach a réiteach ag deireadh na bliana. Tuigtear de ghnáth nach féidir le hOifig an Chigire Cánach na haisíocaíochtaí cánach a ríomh go dtí tar eis dheireadh na bliana cánach ábhartha. Téigh i gcomhairle, le do thoil, le d’oifig chánach áitiúil nó féach ar shuíomh gréasáin na gCoimisinéirí Ioncaim www.revenue.ie má tá tuilleadh eolais uait.. Is ar an duine féin an fhreagracht as cúrsaí cánach a réiteach.
4. Tobhach Ioncaim

An tobhach seo, atá i bhfeidhm ó 1 Eanáir 2009 amach, baineann sé le tuillimh as gach foinse. Tá sé ag teacht leis an ngnáthnós imeachta, mar a chomhairlíonn na Coimisinéirí Ioncaim dúinn, CSS a bheith freagrach as an tobhach ioncaim a bhailiú ón ioncam comhlán a éiríonn as an bhfostaíocht le CSS amháin. Íostairseach bhliantúil €15 028 atá i gceist. Nuair a scoitheann d’ioncam ó CSS i mbliain chánach amháin an íostairseach, €15 028, beidh ort an tobhach a íoc ar an ioncam iomlán.
Is iad seo a leanas na rátaí a bhaineann leis an dTobhach Ioncaim:

	Ó 1 Bealtaine 2009amach

	

	€0* ‑ €75,036
	2%

	€75,037 ‑ €174,980
	4%

	€174,981 +
	6%



Tábla 1. An Tobhach Ioncaim
*Nuair a scoitear íostairseach an tuillimh bhliantúil, €15 028.

Tá díolúine ón Tobhach Ioncaim ar fáil dóibh siúd thíos:

· Daoine nach bhfuil an t‑ioncam iomlán bliantúil atá acu os cionn €15 028 
· Daoine atá 65 bliain d’aois nó níos sine agus nach bhfuil an t‑ioncam bliantúil iomlán atá acu níos mó ná €20 000
· Lánúineacha pósta, áit a bhfuil duine amháin acu nó iad araon 65 bliain d’aois nó níos sine, agus nach bhfuil ioncam na beirte le chéile sa bhliain níos mó ná €40 000
· Daoine a bhfuil cárta leighis iomlán acu. (Ní cárta leighis iomlán é cárta leighis don dochtúir amháin.) Má tá cárta leighis iomlán bailí, cóipeáil anuas agus comhlánaigh an Fhoirm SEC_MC1 ón rannóg Eolas don Fhoireann ar Conradh ar an suíomh www.examinations.ie agus seol í, mar aon le cóip den chárta leighis, chuig Rannóg an Airgeadais, Coimisiún na Scrúduithe Stáit, Cor na Madadh, Baile Átha Luain, Co. na hIarmhí chun go gcuirfear do dhíolúine i bhfeidhm. Is féidir cóip den Fhoirm SEC_MC1 a fháil freisin ach glaoch orainn ag 090‑644 2880 nó teachtaireacht ríomhphoist a chur chuig financial@examinations.ie.
Muirear ar leithligh é an tobhach ón gcáin ioncaim agus níl laghdú ná creidmheas dlite ina choinne. Ar bhonn an ioncaim chomhláin a áirítear é. Aon asbhaint a dhéanfar mar thobhach ioncaim, cuirfear in iúl go soiléir í ar an bpádhuille agus ar an Ráiteas Tuillimh.
5. An Asbhaint le haghaidh Phinsean na Seirbhíse Poiblí
Is mian linn a chur in iúl duit go bhfuil athruithe suntasacha ar an gcaoi a gcuirtear an asbhaint le haghaidh Phinsin na Seirbhíse Poiblí i bhfeidhm ar an airgead a thuilltear as obair ar conradh le CSS. Tá na hathruithe sin de réir na caoi a gcuirtear i bhfeidhm í ar fud na seirbhíse poiblí.
Seo a leanas na rátaí asbhainte a bhaineann le gach ioncam sa tseirbhís phoiblí.
	€0‑ €15,000
	0%

	€15,001 ‑ €20,000
	5%

	€20,001 ‑ €60,000
	10%

	€60,000
	10.5%



Tábla 2. An Asbhaint le haghaidh Phinsean na Seirbhíse Poiblí
Is é aidhm na gCeisteanna agus na bhFreagraí a leanas a léiriú conas mar a chuirfear an asbhaint seo i bhfeidhm agus conas a oibreoidh sí.
5(a). An bhfuil an asbhaint le haghaidh Phinsean na Seirbhíse Poiblí le cur i bhfeidhm ar obair ar conradh le Coimisiún na Scrúduithe Stáit, obair na scrúdaitheoirí agus na bhfeitheoirí, cuir i gcás?

Tá, i dtéarmaí ginearálta, cé go bhfuil roinnt eisceachtaí ann. Tá an Asbhaint le hAghaidh Phinsean na Seirbhíse Poiblí faoi réir an Achta um Bearta Éigeandála ar mhaithe le Leas an Phobail, 2009. San Acht, sainítear an duine lena mbaineann an Asbhaint le hAghaidh Phinsean na Seirbhíse Poiblí mar dhuine
i. ar seirbhíseach poiblí é/í, agus,
ii. ar comhalta é/í de scéim pinsean seirbhíse poiblí, nó,
iii. a bheidh i dteideal sochair faoi scéim den sórt sin, nó,
iv. a gheobhaidh íocaíocht in ionad comhaltais i scéim den sórt sin. 
Tuigtear do CSS go mbeidh an Asbhaint le hAghaidh Phinsean na Seirbhíse Poiblí le gearradh ar thromlach na foirne ar conradh, ós múinteoirí iad.
5(b). Creidim nach mbaineann an Asbhaint le hAghaidh Phinsean na Seirbhíse Poiblí liom de bhrí nach mbaineann na critéir liom mar atá siad leagtha amach thuas. Conas is féidir liom an díolúine ón Asbhaint le hAghaidh Phinsean na Seirbhíse Poiblí a éileamh? 
Má chreideann tú go bhfuil tú i dteideal díolúine ón Asbhaint le hAghaidh Phinsean na Seirbhíse Poiblí de thairbhe na gcritéar ag i.‑iv. i Roinn 5(a) thuas, beidh deis agat díolúine ón Asbhaint le hAghaidh Phinsean na Seirbhíse Poiblí a éileamh ar CSS. Féach Roinn 5(i) thíos.
5(c). Is duine ar scor mé a dhéanann obair ar conradh do CSS. An bhfuil an Asbhaint le hAghaidh Phinsean na Seirbhíse Poiblí le cur i bhfeidhm ar m’ioncam uile (pá agus pinsean)?

Níl. Tá do phinsean saor go sonrach ón Asbhaint le hAghaidh Phinsean na Seirbhíse Poiblí. Má bhaineann an Asbhaint le hAghaidh Phinsean na Seirbhíse Poiblí leat de réir na gcritéar ag i.‑iv. i Roinn 5(a) thuas, is ar an airgead a thuilleann tú ó CSS a chuirfear an Asbhaint i bhfeidhm.
5(d). Cén t‑ioncam a bhfuil an Asbhaint le hAghaidh Phinsean na Seirbhíse Poiblí le cur i bhfeidhm air?

Tá an Asbhaint le hAghaidh Phinsean na Seirbhíse Poiblí le cur i bhfeidhm ar gach ioncam inchánach. Ní ioncam inchánach iad costais taistil ná liúntais chothabhála agus costais éagsúla eile agus, ar an ábhar sin, níl an asbhaint le cur i bhfeidhm orthu sin.
5(e). Cén ráta ar a ngearrfar an Asbhaint le hAghaidh Phinsean na Seirbhíse Poiblí?
· Más fostaíocht sa tseirbhís phoiblí do phríomhfhostaíocht, áirítear do chuid oibre do CSS mar fhofhostaíocht chun críche na hAsbhainte le hAghaidh Phinsean na Seirbhíse Poiblí agus gearrfar an Asbhaint ar an uasráta 10.5% ar do chuid tuillimh uile ó CSS.

· Más ar scor atá tú agus má bhaineann an Asbhaint le hAghaidh Phinsean na Seirbhíse Poiblí leat (de réir na gcritéar i Roinn 5(a) thuas) agus más é an obair ar conradh le CSS an t‑aon fhostaíocht atá agat leis an tseirbhís phoiblí, ansin beidh ort an fhostaíocht le CSS a ainmniú mar do phríomhfhostaíocht chun críche na hAsbhainte le hAghaidh Phinsean na Seirbhíse Poiblí. Cuirfear an Asbhaint i bhfeidhm ar do thuillimh ó CSS de réir na dtairseach atá léirithe i dTábla 2 thuas. Má tá tú san aicme sin, iarrfar ort an fhoirm SEC_PRD10 a chomhlánú chun do stádas a dhearbhú agus chun CSS a ainmniú mar do phríomhfhostóir chun críche na hAsbhainte le hAghaidh Phinsean na Seirbhíse Poiblí. Féach Roinn 5(i) thíos le haghaidh tuilleadh eolais.
· Más ar scor atá tú agus má bhaineann an Asbhaint le hAghaidh Phinsean na Seirbhíse Poiblí leat (de réir na gcritéar i Roinn 5(a) thuas) agus má tá níos mó ná fostaíocht amháin sa tseirbhís phoiblí agat, ansin beidh ort a chur in iúl cé acu príomhfhostaíocht nó fofhostaíocht í do chuid oibre le CSS, chun críche na hAsbhainte le hAghaidh Phinsean na Seirbhíse Poiblí. Cuirfear an Asbhaint i bhfeidhm ansin mar is cuí don aicme fostaíochta, i.e. príomhfhostaíocht nó fofhostaíocht. Má tá tú san aicme sin, iarrfar ort an fhoirm SEC_PRD10 a chomhlánú chun do stádas a dhearbhú agus chun CSS a ainmniú mar do phríomhfhostóir nó mar d’fhofhostóir, de réir mar is cuí. Féach Roinn 5(i) thíos le haghaidh tuilleadh eolais.
· Má tá díolúine agat ón Asbhaint le hAghaidh Phinsean na Seirbhíse Poiblí (de réir na gcritéar i Roinn (a) thuas), ní ghearrfar an Asbhaint ar airgead ar bith a thuilleann tú le CSS. Má tá tú san aicme sin, iarrfar ort an fhoirm SEC_PRD10 a chomhlánú chun do dhíolúine a éileamh. Féach Roinn 5(i) thíos le haghaidh tuilleadh eolais.
· Mura gcuireann tú a mhalairt in iúl dúinn, cuirfear an Asbhaint le hAghaidh Phinsean na Seirbhíse Poiblí i bhfeidhm ag an uasráta 10.5% ar an airgead go léir a thuilleann tú ó CSS. 
5(f). An bhfaighidh mé faoiseamh cánach?
Gheobhaidh. Déanfar an Asbhaint le hAghaidh Phinsean na Seirbhíse Poiblí a asbhaint as an ollphá sula ngearrfar cáin ioncaim agus ÁSPC. Déanfar an cháin agus an ÁSPC, an tobhach sláinte san áireamh, a ríomh ar an iarmhéid nuair a asbhainfear an Asbhaint le hAghaidh Phinsean na Seirbhíse Poiblí. Is é a chiallaíonn sé sin, go praiticiúil, go mbeidh na suimeanna a asbhainfear mar Asbhaint le hAghaidh Phinsean na Seirbhíse Poiblí, saor ó chain agus ó ÁSPC (an tobhach sláinte san áireamh). Ní bhaineann sé seo leis an Tobhach Ioncaim a ríomhtar i gcónaí ar an ollphá.
5(g). Cén chaoi a mbeidh a fhios agam cén Asbhaint le hAghaidh Phinsean na Seirbhíse Poiblí a baineadh as an íocaíocht
Beidh an Asbhaint le hAghaidh Phinsean na Seirbhíse Poiblí le feiceáil faoi cheannteideal ar leith ar na pádhuillí agus ar na Ráitis Tuillimh a eiseoidh CSS. 
5(h). An féidir liom aisíocaíocht a fháil má íocaim an iomarca i gcás na hAsbhainte le hAghaidh Phinsean na Seirbhíse Poiblí?

Is féidir. Ní mór aisíocaíocht na hAsbhainte le hAghaidh Phinsean na Seirbhíse Poiblí a éileamh ar do phríomhfhostóir.
1. I gcás na foirne ar conradh arb í an tseirbhís phoiblí a bpríomhfhostóir nó i gcás na foirne ar conradh atá ag fáil pinsin ón tseirbhís phoiblí nó a bhfuil fostaíocht eile acu sa tseirbhís phoiblí agus a bhfuil CSS ainmnithe acu mar fhofhostaíocht chun críche na hAsbhainte le hAghaidh Phinsean na Seirbhíse Poiblí
Má tharlaíonn ag deireadh na bliana cánach go bhfuil tú ar an tuairim gur íoc tú an iomarca i gcás na hAsbhainte le hAghaidh Phinsean na Seirbhíse Poiblí, nuair a chuirtear sa áireamh an t‑ioncam inchánach go léir ó gach foinse sa tseirbhís phoiblí mar aon le rátaí na hAsbhainte le hAghaidh Phinsean na Seirbhíse Poiblí mar atá siad leagtha amach i dTábla 2, thuas, is féidir leat aisíocaíocht a éileamh ar do phríomhfhostóir sa tseirbhís phoiblí. Cuirfidh CSS an cháipéisíocht riachtanach ar fáil duit, bíodh sin i bhfoirm Ráiteas Tuillimh nó i bhfoirm cibé cáipéisíocht a iarrtar, chun a chur ar do chumas aisíocaíocht a éileamh.

2. I gcás na foirne ar conradh atá ag fáil pinsin ón tseirbhís phoiblí agus a bhfuil CSS ainmnithe acu mar phríomhfhostaíocht chun críche na hAsbhainte le hAghaidh Phinsean na Seirbhíse Poiblí. 
Déanfar an Asbhaint le hAghaidh Phinsean na Seirbhíse Poiblí a asbhaint as an ioncam inchánach uile a thuilleann tú ó CSS de réir na dtairseach atá leagtha amach i dTábla 2 thuas. Má tharlaíonn go n‑asbhainfear an iomarca, rud nach dócha, beidh tú in ann aisíocaíocht a éileamh ar CSS.
5(i). Caithfidh mé an fhoirm SEC_PRD10 a chomhlánú chun díolúine a éileamh nó chun mo stádas chun críche na hAsbhainte le hAghaidh Phinsean na Seirbhíse Poiblí a dhearbhú. Cá bhfuil an fhoirm sin le fáil?
Is féidir leat an fhoirm SEC_PRD10 a chóipeáil anuas ón rannóg Eolas don Fhoireann ar Conradh de www.examinations.ie . Is féidir leat cóip a fháil, freisin, ach glaoch ar 090‑6442805 nó sa r‑phost ag financial@examinations.ie . Ba chóir an fhoirm chomhlánaithe a sheoladh chuig Rannóg an Airgeadais, Coimisiún na Scrúduithe Stáit, Cor na Madadh, Baile Átha Luain, Co. na hIarmhí. Tá an dearbhú ar an bhfoirm SEC_PRD10 ina cheangal dlí. Forchoimeádann CSS de cheart acu féin chun an fhaisnéis a chuirtear i láthair ar an bhfoirm SEC_PRD10 a dheimhniú.
Má tá fiosrúchán ar bith agat maidir leis an bhfógra seo, cuir r‑phost chuig an seoladh thíos nó glaoigh ar cheann de na huimhreacha thíos.

Andrea Feeney

Márta 2010
Teileafón: 090‑644 2880/2802/2805

R‑phost: financial@examinations.ie

5
FS_01_2010

